
SHKOLLA E MAGJISTRATURËS

KËSHILLI DREJTUES

Nr.___ prot.





Tiranë, më ___.___2023

V E N D I M 
Nr. 41, datë 20.9.2023

PËR

DISA SHTESA DHE NDRYSHIME NË RREGULLOREN E BRENDSHME TË SHKOLLËS SË MAGJISTRATURËS”


Në mbështetje të ligjit nr. 96/2016, “Për statusin e gjyqtarëve dhe prokurorëve në Republikën e Shqipërisë”, të ligjit nr. 115/2016, “Për organet e qeverisjes së sistemit të drejtësisë”, Këshilli Drejtues i Shkollës së Magjistraturës, i mbledhur më datë 20.9.2023,

V E N D O S I:

1. Të bëhen këto shtesa e ndryshime në Rregulloren e Brendshme të Shkollës së Magjistraturës, të miratuar me vendimin nr.1, datë 31.1.2017, i ndryshuar:
1. Në nenin 10, pika 2, germa “d”, shtohet paragrafi:

d) “në platformën elektronike të quajtur Sistemi i Menaxhimit të Veprimtarisë së Shkollës së Magjistraturës (SMVSHM)”. 
2. Në nenin 11 bëhen ndryshimet si vijon:

· Në pikën 1, pas togfjalëshit “kandidati duhet të” shtohet paragrafi “plotësojë dhe ngarkojë elektronikisht në SMVSHM”.
· Në pikën 1/a fjalia e dytë ndryshohet: “Kërkesa plotësohet elektronikisht në formularin unik të platformës SMVSHM (Aneksi 1)”.
· Në fund të pikës 1, shtohet paragrafi: “Regjistrimi do të konsiderohet i kryer në momentin kur kandidati të dorëzojë një kopje të noterizuar të këtij dokumentacioni në sekretarinë e Shkollës, menjëherë pas regjistrimit në SMVSHM. 
3. Në nenin 12 bëhen ndryshimet si vijon:
· Pika 1 ndryshohet: “Drejtori i Shkollës krijon një komision për verifikimin e dokumentacionit të mësipërm, të përbërë nga përfaqësues të stafit akademik dhe administrativ, verifikim i cili do të realizohet nëpërmjet SMVSHM-së.”
· Pika 3, paragrafi i parë ndryshohet: “Shkolla e Magjistraturës i paraqet nëpërmjet protokollit zyrtar dhe nëpërmjet SMVSHM-së, të dy Këshillave raportin për rezultatet e vlerësimit paraprak. Dosjet me dokumentet e kandidimit për secilin kandidat mund të aksesohen elektronikisht nëpërmjet SMVSHM-së nga Këshillat për  të dhënë komente ose kundërshtime jo më vonë se fundi i muajit mars të çdo viti.”
4. Në nenin 13 bëhen ndryshimet si vijon:

· Në pikën 4, pas fjalës “verifikon” shtohet togfjalëshi “nëpërmjet SMVSHM-së” dhe në fund të pikës 4, pas fjalës “pranimit” shtohet togfjalëshi “e cila i dërgohet në formë shkresore Shkollës së Magjistraturës”.

5. Në nenin 14, pika 4, shtohet: 
“KLGJ-ja dhe KLP-ja/PP përkatësisht përcaktojnë kriteret e pranimit, verifikojnë kriteret e përgjithshme dhe të veçanta për vendin e punës së kandidatëve për kancelarë, si dhe përcaktojnë listën e kandidatëve që kualifikohen për të marrë pjesë në provimin e pranimit duke e konfirmuar atë në formë shkresore edhe nëpërmjet SMVSHM-së. 

6. Në nenin 23, shtohet pika 6: 
“Të dhënat mbi rezultatet e të gjitha fazave të provimit për çdo kandidat hidhen në SMVSHM dhe do të administrohen në zbatim të ligjit për mbrojtjen e të dhënave personale.”
7. Në nenin 24, shtohet pika 3 me këtë përmbajtje:  
“Të dhënat mbi rezultatet e të gjitha fazave të provimit për çdo kandidat hidhen në SMVSHM dhe do të administrohen në zbatim të ligjit për mbrojtjen e të dhënave personale.”
8. Në nenin 26, pika 13, pas fjalës “pranuar” shtohet paragrafi “nëpërmjet SMVSHM-së, si dhe në formë shkresore”.
9. Në nenin 27, pika, 3 shtohet fjalia e fundit me këtë përmbajtje: “Kjo listë mund të shkarkohet edhe nga SMVSHM-ja”. 
10. Në nenin 28, shtohet pika 2/1 me këtë përmbajtje: “Kjo listë mund të shkarkohet edhe nga SMVSHM-ja”.
11. Në nenin 31, pika “b”, togfjalëshi “e-learning “Moodle” zëvendësohet me  “SMVSHM”.
12. Në nenin 38, shtohet pika 6 me këtë përmbajtje: 
“Të dhënat e kandidatit që lidhen me praktikën paraprofesionale, përfshirë vendin ku ka kryer stazhin, përgjegjësin e stazhit, frekuentimin, vlerësimi përshkrues dhe tabela e vlerësimit me pikë hidhen në SMVSHM.”

13. Në nenin 40, shtohet pika 7 me këtë përmbajtje: 
“Të dhënat e kandidatit që lidhen me praktikën profesionale, përfshirë magjistratin udhëheqës dhe vlerësimin e praktikës profesionale prej tij, hidhen në SMVSHM.”
14. Në nenin 41, shtohet fjalia e fundit në pikën 5 me këtë përmbajtje: 
“Të gjitha të dhënat janë të pasqyruara në SMVSHM dhe do të administrohen në zbatim të ligjit për mbrojtjen e të dhënave personale.”
15. Në nenin 42, shtohet pika 7, me këtë përmbajtje: 
“Vlerësimet e kandidatëve në të gjitha fazat e programit mësimor do të jenë të aksesueshme nëpërmjet SMVSHM-së dhe do të administrohen në zbatim të ligjit për mbrojtjen e të dhënave personale”.

16. Në nenin 43, shtohet pika 6 me këtë përmbajtje: 
“Vlerësimet e kandidatëve në të gjitha fazat e programit mësimor do të jenë të aksesueshme nëpërmjet SMVSHM-së dhe do të administrohen në zbatim të ligjit për mbrojtjen e të dhënave personale.”
17. Në nenin 44, shtohet pika 6 me këtë përmbajtje:
“Vlerësimet e kandidatëve në të gjitha fazat e programit mësimor do të jenë të aksesueshme nëpërmjet SMVSHM-së dhe do të administrohen në zbatim të ligjit për mbrojtjen e të dhënave personale.”
18. Në nenin 45/1, pika 2, shtohet paragrafi i parë me këtë përmbajtje: 
“Vlerësimet e kandidatëve në të gjitha fazat e programit mësimor do të jenë të aksesueshme nëpërmjet SMVSHM-së dhe do të administrohen në zbatim të ligjit për mbrojtjen e të dhënave personale.” 
19. Në nenin 48:  

· në pikën 6/b, pas fjalës “on line” shtohet togfjalëshi “nëpërmjet SMVSHM-së”. 
· në pikën 6/c, pas fjalës “trajnuese” shtohet togfjalëshi “të cilat do të plotësohen online në SMVSHM”.
· në pikën 6/d pas fjalës “të përcjella” shtohet fjala “SMVSHM”.
· në pikën 8, në fjalinë e fundit, pas fjalës “me anë të” shtohet fjala “SMVSHM”. 

· në pikën 9, pas fjalës “miratojnë” shtohet fjala “në SMVSHM”.
· në pikën 10, pas fjalës “miraton” shtohet fjala “në SMVSHM”.
20. Në nenin 49: 

· Në pikën 1, pas fjalës “moderatorët” shtohet togfjalëshi “janë pjesë e SMVSHM-së”.
· Në pikën 5, pas fjalës “apelit” shtohet togfjalëshi “në platformën e Shkollës SMVSHM”.
· Në pikën 6, pas togfjalëshit “Programit të Formimit Vazhdues” shtohet togfjalëshi “përfshirë listën e përcaktuar në platformën SMVSHM”. 

· Në pikën 9, pas togfjalëshit “ftesave elektronike” shtohet togfjalëshi “të dërguara në platformën SMVSHM”.
· Në pikën 10, pas togwfjalwshit ““ftesave elektronike” shtohet togfjalëshi “nëpërmjet platformës SMVSHM”.
· Në pikën 9, pas fjalës KLP, shtohet togfjalëshi “ka mundësi që nëpërmjet aksesit në platformën elektronike SMVSHM të sigurojë informacionin e nevojshëm” dhe pas fjalës “magjistrati” shtohet fjala “në Programin”.
21. Në nenin 71, shtohet pika 10 me këtë përmbajtje: 
“Kujdeset për hedhjen dhe  ngarkimin me të gjitha të dhënat e kërkuara në ndërfaqet e platformës SMVSHM deri në shkarkimin e raporteve apo statistikave të kërkuara (sipas rastit)”.
22. Shtohet  neni 81/1

Vula për procesin e provimeve dhe programit akademik në funksion të Departamentit të Formimit Fillestar

1. Departamenti i Formimit Fillestar është përgjegjës dhe menaxhon vulën, e cila do të përdoret gjatë provimeve të pranimit  dhe gjatë zhvillimit të programit mësimor të atij viti akademik.

2. Ajo prodhohet në 6 (gjashtë) kopje çdo vit akademik dhe asgjësohet me djegie nëpërmjet mbajtjes së një procesverbali të ngritur për këtë qëllim.
23. Në Aneksin 10, pjesa II “Vlerësimi në vitin e parë”, pika 2, ndryshon si vijon:
“Totali i pikëve të vlefshme për vlerësimin e kandidatëve për çdo lëndë në fund të vitit/semestrit do të jetë 100 pikë, nga të cilat, vlerësimi i vazhdueshëm vjetor do të jetë 40 pikë, ndërsa vlerësimi për provimin përfundimtar do të jetë 60 pikë. Në lëndën “Arsyetim dhe shkrim ligjor” vlerësimi i vazhdueshëm vjetor dhe vlerësimi me provimin përfundimtar do të jetë nga 50 pikë për secilën mënyrë vlerësimi.”
24. Në Aneksin 10/1, pika IV shtohet si vijon:
“IV. Hedhja e të dhënave në platformën elektronike SMVSHM.
Të gjitha të dhënat e mësipërme lidhur me vlerësimin e kandidatëve hidhen në platformën elektronike SMVSHM sipas roleve të caktuara nga administratori/ët në respektim të urdhrit të titullarit apo nëpunësit të autorizuar.”

25. Në Aneksin 10/2, pjesa II “Vlerësimi në Programin e Formimit Fillestar”, pika 2, ndryshon si vijon:
“Totali i pikëve të vlefshme për vlerësimin e kandidatëve për çdo lëndë në fund të vitit/semestrit do të jetë 100 pikë, nga të cilat, vlerësimi i vazhdueshëm vjetor do të jetë 40 pikë, ndërsa vlerësimi për provimin përfundimtar do të jetë 60 pikë. Në lëndën “Arsyetim dhe shkrim ligjor” vlerësimi i vazhdueshëm vjetor dhe vlerësimi me provimin përfundimtar do të jetë nga 50 pikë për secilën mënyrë vlerësimi.”
26. Në Aneksin 11, pjesa III “Kriteret ligjore për përzgjedhjen e pedagogëve dhe trajnerëve/ ekspertëve”, pika 3.2 ndryshon si vijon:
“3.2 Përzgjedhja e pedagogëve dhe trajnerëve/ekspertëve

Kjo Rregullore barazon, për efekt të kritereve të përzgjedhjes, stafin e pedagogëve të brendshëm të Shkollës me atë të pedagogëve të jashtëm të saj në procesin e Formimit Fillestar. Kjo do të thotë se përzgjedhja e pedagogëve të brendshëm apo të jashtëm do t'u nënshtrohet kritereve të mëposhtme:

a) I. Eksperiencë mbi 15-vjeçare si juristë dhe 

       II. Eksperiencë mësimdhënëse universitare apo në Shkollën e Magjistraturës mbi 10 vjet;

ose 

b) I.    Eksperiencë mbi 10-vjeçare si gjyqtar ose prokuror dhe

II. Eksperiencë mësimdhënie universitare apo në Shkollën e Magjistraturës mbi 5 vjet; 

c) Përvojë profesionale e specifikuar në fushën/kursin/temën për të cilën do të jenë ekspertë.

Për lëndët specifike të Programit të Formimit Fillestar, në vitin e parë dhe të dytë mund të aktivizohen specialistë të atyre fushave, të cilët nuk i nënshtrohen detyrimisht kritereve të mësipërme. 

Stafi i aktivizuar si specialistë të Programit të Formimit Fillestar seleksionohet ndërmjet aplikantëve që plotësojnë kushtet e mëposhtme:

(a) Eksperiencë në fushën e specializuar të paktën 3-vjeçare;

(b) Eksperiencë pedagogjike ose trajnuese të paktën 3-vjeçare.

Pedagogët në dispozicion, të cilët do të zhvillojnë tema të parashikuara në programin mësimor, me propozim të pedagogut përgjegjës do t’u nënshtrohen disa kritereve:

a) Eksperiencë mbi 5 vjet si gjyqtar apo prokuror; 

b) Ose eksperiencë mbi 5 vjet në mësimdhënie universitare.

Në raste të veçanta mund të ftohen personalitete të së drejtës, të cilët mund të trajtojnë një deri në dy tema, për shkak të rëndësisë së temës dhe të lektorit. Këta do të konsiderohen lektorë të ftuar.

Kjo Rregullore barazon, përsa i përket kritereve, edhe procesin e përzgjedhjes së trajnerëve të Formimit Vazhdues, të cilët duhet të plotësojnë kriteret e mëposhtme:

a) I. Eksperiencë mbi 15-vjeçare si juristë dhe 

       II. Eksperiencë mësimdhënëse universitare apo në Shkollën e Magjistraturës mbi 10 vjet;

ose 

b) I.    Eksperiencë mbi 10-vjeçare si gjyqtar ose prokuror dhe

II. Eksperiencë mësimdhënie universitare apo në Shkollën e Magjistraturës mbi 5 vjet; 

c) Përvojë profesionale e specifikuar në fushën/kursin/temën për të cilën do të jenë ekspertë.

Për seminaret me tema specifike të Programit të Formimit Vazhdues, mund të aktivizohen specialistë të atyre fushave me përvojë të paktën 3-vjeçare të specifikuar në fushën/kursin/temën për të cilën do të jenë trajnerë/ekspertë, si dhe të kenë eksperiencë pedagogjike ose trajnuese të paktën 3-vjeçare.”
27. Në Aneksin 11, pjesa III “Kriteret ligjore për përzgjedhjen e pedagogëve dhe trajnerëve/ ekspertëve”, pika 3.1, germa “c”, ndryshon si vijon:

“ 3.1/c Specialistët e Formimit Fillestar të cilët aktivizohen në kurse dhe tema të specifikuara me fushën e tyre të ngushtë të studimit, e cila është pjesë e programeve të kurseve të lëndëve të vitit të parë dhe të dytë, por për një ngarkesë jo më shumë se 16 orë mësimore”.
28. Në aneksin 12, në pikën 5, shtohet paragrafi i tretë si vijon:

“Programi, plani mësimor dhe të gjitha proceset lidhur me formimin e procesin mësimor hidhen në platformën elektronike SMVSHM.”
29. Në aneksin 12/1, shtohen shënime të tjera

Shënime të tjera:

Programi, plani mësimor dhe të gjitha proceset lidhur me formimin e procesin mësimor hidhen në platformën elektronike SMVSHM.
30. Në aneksin 14 bëhen këto shtesa dhe ndryshime:

PËRSHKRIM PËRGJITHËSUES I PUNËS SË PËRGJEGJËSIT TË DEPARTAMENTIT TË FORMIMIT FILLESTAR DHE PEDAGOG I BRENDSHËM NË SHKOLLËN E MAGJISTRATURËS
Në pikën VIII, në fund të fjalisë së fundit shtohet togfjalëshi: “përdor dhe punon në platformën elektronike SMVSHM”.
PËRSHKRIM PËRGJITHËSUES I PUNËS SË PËRGJEGJËSIT TË DEPARTAMENTIT TË FORMIMIT VAZHDUES DHE PEDAGOG I BRENDSHËM NË SHKOLLËN E MAGJISTRATURËS

Në pikën VIII, në fund të fjalisë së fundit shtohet togfjalëshi: “përdor dhe punon në platformën elektronike SMVSHM”.
PËRSHKRIM PËRGJITHËSUES I PUNËS SË PËRGJEGJËSIT TË SEKTORIT TË FORMIMIT FILLESTAR NË SHKOLLËN E MAGJISTRATURËS

Në pikën IV/a, në fund të fjalisë së fundit shtohet fjalia: “...pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Fillestar në SMVSHM”.
PËRSHKRIM PËRGJITHËSUES I PUNËS SË SEKRETARIT SHKENCOR TË FORMIMIT FILLESTAR NË SHKOLLËN E MAGJISTRATURËS

Në pikën IV,

· në fillim të pikës “a”, shtohet fjalia: “pranon dhe disponon nga platforma elektronike SMVSHM”.
· në pikën “b”, pas fjalës “nëpërmjet” shtohet: “platformës elektronike  SMVSHM mbi...”.
· në pikën “d” pas fjalës “të brendshëm” shtohet togfjalëshi: “nëpërmjet  platformës SMVSHM”. Përpara fjalës “të dhënat” shtohet togfjalëshi “Shkarkon nga platforma raportin nga...”. Pas fjalës “mësimor” shtohet togfjalëshi “nëpërmjet platformës elektronike SMVSHM”.
· Në pikën “e” pas fjalës “pedagogët” shtohet togfjalëshi: “të cilat i shkarkon nga platforma”.
Në pikë V, paragrafët 6 dhe 7, 9 dhe 14 ndryshohen si vijon: 

- Mban dhe administron dosjet mësimore të kandidatëve, evidencat e frekuentimit të lëndëve dhe kurseve nga pedagogët të cilat i shkarkon nga platforma, informacion të cilin ia paraqet përgjegjësit të Sektorit të Formimit Fillestar dhe Drejtorit të Shkollës 1 (një) herë në muaj; 

- Kujdeset për plotësimin në platformë të pyetësorëve të vlerësimit të pedagogëve të çdo viti prej kandidatëve për magjistratë (duke ua kujtuar këtë detyrë) - dhe shkarkon nga platforma raportin përmbledhës;

Kujdeset për:

- përditësimin, dhe shkarkimin e raportit përfundimtar nga platforma të pyetësorëve të vlerësimit të aktivitetit prej pedagogëve shqiptarë ose të huaj; 

- shkarkimin e raportit nga platforma, lidhur me prezencën e kandidatëve magjistratë dhe pedagogëve.
Në pikën VIII shtohet fjalia e fundit me këtë përmbajtje: “pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Fillestar nëpërmjet platformës elektronike (SMVSHM)”.
PËRSHKRIM PËRGJITHËSUES I PUNËS SË SEKRETARIT SHKENCOR TË FORMIMIT FILLESTAR NË SHKOLLËN E MAGJISTRATURËS

Në pikën IV: 
· Në pikën “b” shtohet togfjalëshi i fundit si vijon: “nëpërmjet platformës elektronike (SMVSHM)”; 

· Në pikën “c” pas fjalës “përcakton” shtohet togfjalëshi “dhe ndjek”; 
· Në pikën “f”, paragrafi 1 shtohet togfjalëshi “të shkarkuara nga platforma”. 
Në pikën V:
· Paragrafi 1, pas fjalës “regjistrimin” shtohet fjala “në platformë”.
· Paragrafi 5, pas fjalës “magjistratë” shtohet fjala “në platformë”.
· Paragrafi 9, pas fjalës “kandidatëve” shtohet togfjalëshi “shkarkon nga platforma”.
· Paragrafi 12, pas fjalës “përkatëse” shtohet togfjalëshi: “të shkarkuar nga platforma”.
· Paragrafi 15 ndryshon si vijon: “Shkarkon raportin nga platforma lidhur me prezencën e kandidatëve magjistratë dhe pedagogëve”. 
· Paragrafi 17  ndryshon si vijon: “Shkarkimin nga platforma të kopjes së listës së kandidatëve për magjistratë të çdo viti akademik”.
· Paragrafi 17 ndryshon si vijon: “Kujdeset për plotësimin e pyetësorëve të vlerësimit për pedagogët në platformë të çdo viti prej kandidatëve për magjistratë (duke ua kujtuar këtë detyrë)”.
Në pikën VIII, shtohet fjalia e fundit: “Pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Fillestar në platformën elektronike SMVSHM”.
PËRSHKRIM PËRGJITHËSUES I PUNËS SË PËRGJEGJËSIT TË SEKTORIT TË FORMIMIT VAZHDUES NË SHKOLLËN E MAGJISTRATURËS

Në pikën IV, shtohet pika “g”
g. Pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Vazhdues në platformën elektronike Shkollës.

Në pikën VIII, shtohet fjalia e fundit: “Pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Vazhdues në platformën SMVSHM.”
PËRSHKRIM PËRGJITHËSUES I PUNËS SË SEKRETARIT SHKENCOR TË FORMIMIT VAZHDUES NË SHKOLLËN E MAGJISTRATURËS

Në pikën IV:
· Në pikën “c”, pas fjalës “kohë” shtohet togfjalëshi “nga platforma elektronike”.
· Në pikën “e”, pas fjalës “të dhënave” shtohet togfjalëshi “në platformën SMVSHM”. Pas fjalës “e tij” shtohet togfjalëshi “të cilat i gjeneron elektronkisht”. 
· Pika “f” fillon me togfjalëshin: “Kujdeset që të jenë të plotësuara në platformë”.
Në pikën V:
· paragrafi 5, pas fjalës “trajnues” shtohet togfjalëshi “të shkarkuar nga platforma”.
· paragrafi 12 fillon me togfjalëshin: “Kujdeset që të jenë të plotësuara në platformë”.
Në pikën VIII, shtohet fjalia e fundit: “Pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Fillestar në platformën elektronike”.
PËRSHKRIM PËRGJITHËSUES I PUNËS SË SEKRETARIT SHKENCOR TË FORMIMIT VAZHDUES NË SHKOLLËN E MAGJISTRATURËS

Në pikën IV:
· Në pikën “a” shtohet togfjalëshi i fundit “nëpërmjet platformës elektronike SMVSHM”.
· Në pikën “b” pas fjalës “dërgon” shtohet fjala “nga platforma”. 
· Në pikën “d” pas fjalës “hedh” shtohet fjala “në platformën”. Pas fjalës “raporte” shtohet togfjalëshi “të shkarkuara nga platforma”.
· Pika “f” fillon me togfjalëshin “kujdeset për plotësimin”. 
Në pikën V: 

· Paragrafi 1, pas fjalës “plotësimin” shtohet fjala “në platformë të...”.
· Paragrafi 2 fillon me togfjalëshin “Shkarkon nga platforma dhe...”.
· Paragrafi 12, fillon me togfjalëshin “Shkarkon nga platforma...”.
Në pikën VIII, shtohet fjalia e fundit: “Pasuron, përpunon, hedh të dhëna, monitoron, ndjek dhe shkarkon raportet e nevojshme për Sektorin e Formimit Fillestar në platformën  SMVSHM.”
PËRSHKRIM PËRGJITHËSUES I PUNËS SË SPECIALISTIT TË PROTOKOLL-ARSHIVËS NË SEKTORIN E SHËRBIMEVE DHE BURIMEVE NJERËZORE NË SHKOLLËN E MAGJISTRATURËS

Në pikën XII, hiqet fjala “3 vite” dhe zëvendësohet me fjalën 1 (një) vit. 
PËRSHKRIM PËRGJITHËSUES I ROLIT TË PËRGJEGJËSIT TË SEKTORIT TË TEKNOLOGJISË SË INFORMACIONIT NË SHKOLLËN E MAGJISTRATURËS

Në pikën III, hiqen paragrafët e mëposhtëm: 

Përcakton nevojat e konsumit për tonerat e printerave që janë në përdorim nga stafi i Shkollës, si dhe çdo mall tjetër konsumi që lidhet me fushën e informatikës dhe rakordohet me sasinë e tyre në magazinë. Kërkesat paraqiten te kancelarja, Financa

Përcaktimi i nevojave dhe problemeve hardware dhe përgatitja e kërkesave dhe procedurave për plotësimin e tyre.

të cilët zëvendësohen me paragrafët:
· Riparimi dhe formatimi i kompjuterave të punës, laptopëve e pajisjeve të tjera teknologjike.

Në pikën IV, 

Hiqet fjalia e parë në piken b) Përgjigjet për menaxhimin e pajisjeve teknologjike si: identifikimin e nevojave për personelin, trajnimin e fillestarëve, trajnimin e vazhduar etj

Hiqet pika g) Mbikëqyrjen e mirëmbajtjes se platformave online që Shkolla ka në përdorim, në kuadër të kërkesave të formimit fillestar, vazhdues dhe botimeve.

Shtohen pikat i), j) dhe k)
i) Riparon, formaton kompjuterat e punonjësve, kryen shërbimet dhe riparimet e printerave, fotokopjeve.

j) Planifikon, instalon dhe koordinon me Sektorin e Formimit Fillestar për provimet vjetore  të magjistratëve.
k) Përgjegjës administrimin dhe mirëmbajtjen e serverëve, që posedon Shkolla e Magjistraturës.
Në pikën V hiqen paragrafët 13 dhe 14:

Kujdeset për funksionimin dhe pajisjen e stafit me logjistiken e duhur për realizimin e detyrave, si dhe përmbush detyra të tjera të nevojshme për veprimtarinë e strukturave të institucionit;
-Ndjek dhe merr masat për kërkimin, përpunimin, ruajtjen, përdorimin dhe shkëmbimin e informacionit brenda dhe jashtë institucionit për çështje të shërbimeve dhe teknologjisë së informacionit.

dhe shtohet një ri me këtë përmbajtje:

- Formatimin e kompjuterave si procedurë e mirëmbajtjes teknike dhe softuerëve të tyre; mbrojtjen nga viruse të ndryshme, duke instaluar antiviruse të licencuar nga “Microsoft”-i të vënë në dispozicion nga AKSHI (Agjencia Kombëtare e Shoqërisë së Informacionit);

PËRSHKRIM PËRGJITHËSUES I PUNËS SË SPECIALISTIT TË IT-SË NË SEKTORIN E TEKNOLOGJISË SË INFORMACIONIT NË SHKOLLËN E MAGJISTRATURËS

Ndryshohen si vijon pikat II, III dhe IV:

II

MISIONI

Si administrator i të gjitha pajisjeve digjitale në Shkollën e Magjistraturës, ai administron dhe menaxhon sistemet digjitale web-based apo dhe app, që përdoren, si dhe siguron mbarëvajtjen sa më efikase të tyre lidhur me procesin e punës në Shkollë. 
Garanton funksionimin sa më efikas të të gjitha sistemeve të instaluara në Shkollë.
III

QËLLIMI I PËRGJITHSHËM I POZICIONIT TË PUNËS

1. Përgjegjës për konfigurimin dhe administrimin e sistemeve digjitale që ofron Shkolla e Magjistraturës. 

2. Plotëson nevojat dhe kërkesat e stafit administrativ, të kandidatëve për magjistratë dhe trajnuesve në rastet e konstatimeve dhe raportimeve të problematikave në sisteme.

3. Mbështet në përdorimin dhe kryerjen e trajnimeve për përdorimin e sistemeve të reja që instalohen në Shkollë.

4. Konfiguron dhe kontrollon sistemet në rrjet për të garantuar funksionimin e tyre dhe lidhjen me njëra-tjetrën, konfigurimin e switch-eve dhe router-ave për të siguruar lidhjen dhe koordinimin e të gjitha pajisjeve në rrjet. 

5. Administron platformat:

a) Administrim i platformës së menaxhimit të veprimtarisë së Shkollës së Magjistraturës (SMVSHM);
b) Administrim i Komentarit Elektronik;
c) Administrim i Forumit të Shkollës së Magjistraturës;
d) Administrim i Mail-Server të Shkollës së Magjistraturës;
e) Administrim i sistemeve të aksesit dhe kamerave (sistem Bosch).
6. Krijon dhe zhvillon modulet dhe platformat e reja që ka nevojë Shkolla e Magjistraturës.

7. Përcakton specifikat teknike për sistemet digjitale të ndryshme që mund të ndërtohen apo përmirësohen.

8. Përpunon dhe editon dokumentet e ndryshme, si: file, imazhe, video etj. në rastet e nevojave gjatë procesit të punës.

IV

DETYRAT KRYESORE

1. Administron rrjetin kompjuterik të Shkollës (Lan dhe Wireless); funksionimin sa më efikas të pajisjeve, që bëjnë të mundur lidhjen në internet dhe në rrjetin e brendshëm të kompjuterave; konfigurimin e serverit dhe switch-eve për të siguruar lidhjen e të gjithë kompjuterave dhe pajisjeve në Lan. 

2. Administron gjithë adresat zyrtare të stafit administrativ. 

3. Harton specifikimet teknike të sistemeve të reja digjitale të Shkollës.
4. Përpunon materialet e ndryshme, si imazhe, video në programe editimi. 

5. Administron mail - serverin (sistem cPanel).
6. Administron sistemin e menaxhimit të veprimtarisë së Shkollës së Magjistraturës; garanton mirëfunksionimin e sistemit për të gjithë aktorët e platformës.
7. Administron userat për platformat moodle dhe komentarin elektronik, SMVSHM, si dhe mbështet stafin operator për hedhjen dhe përpunimin e të dhënave.
PËRSHKRIM PËRGJITHËSUES I PUNËS SË SPECIALISTIT TË 

MIRËMBAJTJES SË TEKNOLOGJISË SË INFORMACIONIT TË SEKTORIT TË TEKNOLOGJISË SË INFORMACIONIT NË SHKOLLËN E MAGJISTRATURËS

Ndryshohen si vijon pikat II, III dhe IV:
II

MISIONI

Mirëmbajtja dhe koordinimi i të gjitha sistemeve digjitale në Shkollën e Magjistraturës, duke garantuar mirëfunksionimin e tyre real-time, si dhe siguron mbarëvajtjen e punës për të gjithë infrastrukturën mbështetëse TI.

Përcaktimi i saktë i nevojave për sisteme të reja software-ike, në bashkëpunim me administratorin e sistemeve, me qëllim përmbushjen e detyrave nga ana e Shkollës së Magjistraturës; për kryerjen sa më të shpejtë të procesit të hedhjes, ruajtjes, dhe kërkimit të të dhënave të sektorëve të ndryshëm të institucionit për mbarëvajtjen e procesit mësimor. 

III

QËLLIMI I PËRGJITHSHËM I POZICIONIT TË PUNËS

· Përgjegjës për mirëfunksionimin, përditësimin dhe mirëmbajtjen e faqes web të Shkollës së Magjistraturës dhe nxjerrjen dhe përpunimin e statistikave të ndryshme dhe të detajuara prej saj. 
· Kryen analizën e të dhënave dhe përpunime të raporteve të ndryshme për dhënie informacioni. 

· Përcakton nevojat për programe të reja kompjuterike, në bashkëpunim me administratorin e sistemeve, për kryerjen sa më të shpejtë të ruajtjes, kërkimit të të dhënave të sektorëve të ndryshëm të institucionit dhe ndihmon në pajisjen me to.

· Përditëson dhe mirëmban rrjetet sociale të Shkollës, mbi aktivitetin akademik të saj. 

· Përditëson dhe mirëmban platformën SMVSHM dhe bibliotekën digjitale, si dhe mbështet stafin operator për hedhjen dhe përpunimin e të dhënave në to. 

· Harton specifikimet teknike të sistemeve të reja digjitale të Shkollës.

· Mbështet dhe asiston stafin e financës për sistemet e tjera të jashtme në përdorim nga Shkolla, si: AFMIS, e-fiskalizimi dhe HRMIS.

· Mban kontakte me AKEP-in për hostimin e faqes web që ka institucioni, për përditësime në kohë reale në lidhje me fushën dhe për pagesën e domainit edu.al.

· Mban kontakte të vazhdueshme zyrtare me AKSHI-n, për të siguruar programet më të fundit të licencuara nga Microsoft-i, për institucionet shtetërore, si: Windows, MS Office, Antiviruse, për lehtësimin e punës së stafit akademik dhe administrativ. 

· Përcakton nevojat e konsumit për çdo pajisje konsumi, gjendjen e hardware-ëve, kërkesat e stafit, nevojat financiare në lidhje me pajisjet IT, propozime për përmirësimin e shërbimit; përcakton specifikat për pajisjet e reja hardware dhe kontrollon nëse këto specifika janë në përputhje me specifikat standarde të pranuara nga AKSHI përpara se të dërgohen për prokurim publik. Kërkesat i paraqet pranë përgjegjësit të Sektorit të Teknologjisë së Informacionit.

· Regjistron, arkivon dhe bën të mundur shfaqjen e drejtpërdrejtë të aktiviteteve të ndryshme që zhvillohen, në mjediset e brendshme të Shkollës.

· Mirëmban dhe menaxhon sistemin DAR të sallës së Gjyqit Imitues.

· Kujdeset për implementimin e projekteve të reja të mundësuara nga organizatat në bashkëpunim me Shkollën ose donatorët.

· Krijon dhe menaxhon arkivin digjital me informacione të tipit (imazh, video, voice), si dhe përpunon dhe editon këto materiale në raste aktivitetesh të ndryshme. 

· Mirëmban sistemet e përkthimit dhe fonisë në sallën e konferencave si dhe sistemeve te tjera display, si dhe çdo pajisje në sallat mësimore dhe zyra.

IV

DETYRAT KRYESORE

a) Analizon dhe përpunon të dhënat me sisteme të ndryshme për lehtësimin dhe mbarëvajtjen e punës së çdo sektori; 

b) Identifikon nevojat për programe të reja software për kryerjen sa më të shpejtë të ruajtjes, kërkimit të të dhënave të sektorëve të ndryshëm të institucionit dhe ndihmon në krijimin e tyre. 

c) Përditëson dhe mirëmban faqen web të Shkollës së Magjistraturës dhe databazat e tjera që Shkolla ka në përdorim, si dhe nxjerr raporte të analizës së shikueshmërisë dhe përdorimit të faqes nga publiku.

d) Përcakton specifikimet teknike për ISP-në që do të sigurojë shërbimin e internetit, hostimin e faqes së institucionit www.magjistratura.edu.al. 
e) Kryen mirëmbajtjen e nevojshme për mbartjen e numrave fiks të telefonisë, që Shkolla ka në përdorim dhe regjistrimin e tyre në centralin e brendshëm. 

f) Mban kontakte me operatorët që ofrojnë shërbime mbështetëse mbi zhvillimin e platformave dhe programeve software-ike që lind nevoja, me AKEP-in për të dërguar DNS e ndryshuara të hostimit të faqeve web që ka institucioni dhe për pagesën e domenit magjistratura.edu.al;

g) Mbështet dhe asiston në përdorimin e platformave që Shkolla është e regjistruar si një institucion buxhetor, për sektorin e financës AFMIS dhe sektorin e burimeve njerëzore HRMIS, e-fiskalizimi si dhe çdo platformë që Shkolla mund të disponojë në të ardhmen.

Në pikën V, pas togfjalëshit komentari elektronik shtohet togfjalëshi  “e platformës së menaxhimit të veprimtarisë së Shkollës së Magjistraturës (SMVSHM)”

31. Në Aneksin 15, neni 7, pika 7.3, shtohet kjo përmbajtje:

“Para miratimit të artikullit për botim, Shkolla e Magjistraturës, me shpenzimet e saj/apo të vetë autorit, kryen vetë kontrollin digjital antiplagjiaturë të tij. Për realizimin e këtij kontrolli Shkolla e Magjistraturës siguron vetë pajisje dhe programe software që i shërbejnë këtij qëllimi. Shkolla e Magjistraturës mund ta sigurojë këtë kontroll edhe nëpërmjet një shërbimi të prokuruar (outsource). Asnjë artikull nuk mund të botohet pa kryerjen e një kontrolli të tillë. Rezultatet e këtij kontrolli i përcillen Bordit të Redaktorëve për vlerësim.”
32. Ndryshimet në nenet 10-14 si dhe nenet 48 dhe 49, hyjnë në fuqi pas sigurimit të infrastrukturës së nevojshme të serverave për ruajtjen e të dhënave, të cilat aksesohen nga jashtë institucionit, me një vendim të mëpasshëm të Këshillit Drejtues.
33. Çdo ndryshim tjetër i kësaj Rregullore, sa i përket SMVSHM-së, hyn në fuqi pas vendimit të Bordit Drejtues të Qendrës së Teknologjisë së Informacionit pranë KLGJ-së, që miraton dokumentet teknike të platformës elektronike SMVSHM.
34. Ky vendim hyn në fuqi menjëherë. 
ZËVENDËSKRYETARI

   



       OLSIAN ÇELA

Tel: (04) 2468825 / ext. 113, Rr. “Ana Komnena”, Godina “Poli i Drejtësisë”, Tiranë.


         E-mail: info@magjistratura.edu.al; www.magjistratura.edu.al

